2024:058482

REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA KOMERCIALE

Numri i I1éndés: 2021:275465
Daté: 21.02.2024
Numri i dokumentit: 05354418

KPPP.nr.1778/22

GJYKATA KOMERCIALE E KOSOVES, Dhomat e shkallés sé paré&, Departamenti pér Céshtje
Ekonomike, gjyqtari Florent Zeqiri, né ¢éshtjen pérmbarimore té kreditorit KRU “Hidromorava”
Sh.A. me seli né Gjilan, kundér debitorit Restaurant “Konaku” me seli né Kamenicé fshati
Berivojcé, duke vendosur lidhur me prapésimin e debitorit kundér Urdhrit Pérmbarimor P.nr.
395/2021 té datés 11.11.2021, té l&shuar Pérmbaruesi Privat Kushtrim M. Musa me seli té zyrés
né Gjilan, jashté seancés, me daté 21.02.2024, merr kété:

AKTVENDIM

I.  APROVOHET pjesérisht prapésimi i debitorit Restaurant “Konaku” ashtu qé
ANULOHET pjesérisht Urdhri Pérmbarimor P.nr. 395/2021 i datés 11.11.2021, i léshuar
Pérmbaruesi Privat Kushtrim M. Musa, pér pjesén e detyrimit né shumén prej 1,321.08
EUR, dhe né kété pjesé té pérmbarimit procedura PERFUNDOHET.

Il.  REFUZOHET pjesérisht si i pabazuarprapésimi i debitorit Restaurant “Konaku” ashtu
gé MBETET NE FUQI pjesa tjetér e Urdhrit Pérmbarimor P.nr. 395/2021 t& datés
11.11.2021, té lIéshuar Pérmbaruesi Privat Kushtrim M. Musa, sa i pérket detyrimit né
vleré prej 77.12 EUR.

Arsyetim

Pérmbaruesi Privat, duke vepruar sipas propozimit té kreditorit KRU “Hidromorava” Sh.A. me
daté 11.11.2021 ka caktuar urdhrin P.nr.395/2021, te datés 11.11.2021 duke lejuar pérmbarimin
né bazé té dokumentit faturé e datés 30.09.2021 té cilés i éshté bashkangjitur kartela e

konsumatorit pér periudhé&n 2009 deri né vitin 2021, me té cilin e ka urdhéruar debitorin gé né

emér té borxhit té papaguar pér shérbimet e furnizimit me ujé, t’ia paguaj kreditorit shumén prej
1,398.20 EUR (me shkronja: njémijé e treqind e néntédhjeté e teté euro e njézet euro cent) si dhe

shpenzimet e procedurés pérmbarimore.

Debitori, brenda afatit ligjor ka paraqitur prapésim duke kundérshtuar né térési urdhrin pér
lejimin e pérmbarimit me arsyetimin se propozimi per permbarim nuk i plotéson kushtet ligjore
sepse nuk éshté pranuar nga debitori, si dhe ka shtuar se ky borsh éshté parashkruar sipas LMD-
se.

Kreditori né pérgjigjen né prapésim ka kundérshtuar né térési pretendimet e debitorit, pér faktin
se né rastin konkret debitori ka béré pagesa té vazhdueshme né emér té konsumit té ujit pér
periudhén andaj pérmes pagesave né fjalé, i njéjti ka pohuar borxhin né térési, qé pér pasojeé sjell
ndérprerjen e parashkrimit. | ka propozuar gjykatés qé prapésimi i debitorit té refuzohet dhe

Urdhri pér lejimin e pérmbarimit t€ mbetet né fuqi.

Gjykata Themelore né Gjilan-Dega né Kamenicé, me aktvendimin PPP.nr. 29/2021 té datés
30.06.2022, ka aprovuar pjesérisht prapésimin e debitorit duke shfugizuar pjesérisht urdhrin
pérmbarimor P.nr. 395/2021 té datés 11.11.2021 pér shumén prej 1,372.92 EUR pér shkak té
parashkrimit té kérkesés. Ndérsa né pikén dy téé dispozitivit ka refuzuar pjesérisht prapésimin e
debitorit dhe ka Iéné né fugi urdhrin pérmbarimor P.nr. 395/2021 té datés 11.11.2021 pér shumén
prej 25,28 EUR.

Gjykata Komerciale e Kosovés — Dhomat e Shkallés sé Dyté, me aktvendimin K.DH.SH.Il.nr.
410/23 té datés 05.09.2023 ka aprovuar si té bazuar ankesén e kreditorit ashtu gé ka anuluar
aktvendimin e Gjykatés Themelore né Gjilan-Dega né Kamenicé PPP.nr. 29/2021 té datés
30.06.2022, dhe Iéndén e ka kthyer né rishgyrtim dhe rivendosje prané Gjykatés Komerciale té
Kosovés — Dhomat e Shkallés sé Paré.

Gjykata, né rivendosje, pas shgyrtimit té pretendimeve té paléve ndérgjygése si dhe vlerésimit
té provave gé gjenden né shkresat e 1éndés, si dhe duke marré pér bazé vérejtjet e dhéna nga
Dhomat e Shkallés sé Dyté té késaj gjykate sipas aktvendimit K.DH.SH.Il.nr. 410/23 té datés
05.09.2023, né mbéshtetje té nenit 69 dhe 71 té Ligji Nr. 04/L-139 pér Procedurén Pérmbarimore
(tutje si LPP), gjeti se prapésimi i debitorit éshté pjesérisht i bazuar, andaj u vendos si né

dispozitiv té kétij pér shkaget si né vijim:

Sipas nenit 29 par.1 té LPP-sé, pércaktohet se “Pérmbarimi me géllim té realizimit té kérkesés
né té holla caktohet edhe né bazé té dokumentit té besueshém”, ndérsa me nén-paragrafin 1.2 té
kétij neni, si dokumente té€ besueshme paraqitén ““ ekstraktet e verifikuara nga librat afariste pér
pagesat e shérbimeve komunale té furnizimit me ujé, energji elektrike dhe bartjen e mbeturinave”
kurse me paragrafin 3 t€ po t€ njéjtit nen, pércaktohet se: “Dokumenti i besueshém éshté i
pérshtatshém pér pérmbarim po ge se né té éshté treguar kreditori dhe debitori, si dhe objekti,
lloji, shuma dhe koha e pérmbushjes sé detyrimit monetar”.

Duke vlerésuar pretendimet e debitorit lidhur me parashkrimit e borxhit, gjykata gjeti se borxhi
gé rrjedh nga dokumenti fatura-kartela e konsumatorit me nr. 17666 éshté pérfshiré pjesérisht né

parashkrim, pér shkaget si né vijim:

Me dispozitén e nenit 355 paragrafi 1 t¢ LMD-sé pércaktohet se “1. Kérkesat reciproke nga
kontratat komerciale si dhe kérkesat e shpérblimit té shpenzimeve té béra lidhur me kéto
kontrata, parashkruhen pér tri (3) vite. Ndérsa me paragrafin 2 té té njéjtit nen pércaktohet se:

“Parashkrimi rrjedh veg¢ e ve¢ pér ¢do dérgim té mallit, pune ose shérbimi té kryer”.

Né rastin konkret duke llogaritur afatin e arritjes pér pagesé té secilés kérkesé veg e veg, Gjykata
gjen se kérkesat e kreditorit pér shérbimet nga data 31.01.2014 e deri me datén 08.11.2018 té
cilat arrijné vlerén prej 1,321.08 EUR kané arritur afatin e parashkrimit, pasi gé lidhur me
borxhin gé rrjedh nga kéto shérbime, propozimi i kreditorit pér pérmbarim éshté paragitur me
daté 09.11.2021, mé tepér se 3 (tri) vite nga koha e maturimit té tyre pér pagesé.

Andaj Gjykata gjeti se prapésimi i debitorit né raport pér kété pjesé té borxhit gjen mbéshtetje
né kuptim té nenit 71, par.1, nén-par 1.10 té Ligjit pér Procedurén Pérmbarimore i cili pércakton
se: “1. Sipas nenit 69 té kétij ligji, prapésimi mund té bazohen vetém nése: 1.10. kérkesa nga
dokumenti pérmbarues éshté e mbrojtur me ndonjé statut té kufizimeve”, andaj edhe u vendosi si
né pikén | té dispozitivit té kétij Aktvendimi, gé urdhri pérmbarimor P.nr. 395/2021 i datés
11.11.2021 pér shumén prej 1,321.08 EUR té shfugizohet.

Ndérsa, vendimi mbi pérfundimin e procedurés pérmbarimore né kété pjesé té pérmbarimit
Gjykata e morri duke u bazuar né nenin 66.4 té LPP-s€ i cili pércakton se “Pérmbarimi do té
pérfundohet edhe kur ai éshté béré i pamundshém apo kur nga shkage té tjera nuk mund té

zbatohet, si dhe pas kalimit té afatit absolut té parashkrimit pér pérmbarim”.

Gjykata vendosi sikur né pikén Il té dispozitivit té kétij aktvendimi, duke e 1€né né fuqi pjesén
tjetér t& Urdhrit Pérmbarimor P.nr. 395/2021 i datés 11.11.2021 pér borxhin né vleré prej 77.12
EUR, pasi gé Gjykata gjeti se borxhi né fjalé, i referohet periudhés kohore nga data 09.11.2018
e deri mé daté 30.09.2021, e megenése propozimi pér pérmbarim éshté paragitur me daté
09.11.2021, Gjykata erdhi né pérfundim se borxhi lidhur me shérbimet e ofruara pér gjaté késaj

periudhé kohore nuk ka arritur afatin tre (3) vjecar té parashkrimit.

Gjykata me rastin e vendosjes pati parasysh pretendimet e kreditorit se né rastin konkret kemi té
béjmé me ndérprerje té afatit té parashkrimit pasi gé debitori ka béré vazhdimisht pagesa, vérejtje
kjo e dhéné edhe nga ana e Dhomave té Shkallés sé Dyté té késaj gjykate, por gé né rastin
konkret, gjykata gjen se pagesat e realizuara nga debitori nuk evidentohen si pagesa lidhur me
ndonjé faturé konkrete, kjo pasi gé vlera e secilés pagesé éshté mé e madhe se vlera e secilés

fatureé.

Né lidhje me kété, me nenin 293 par.1 té LMD-sé pércaktohet se “Kur midis personave té njéjté
ekzistojné disa detyrime té njéllojta, késhtu qé até qé debitori e pérmbush nuk mjafton pér t’i
plotésuar té gjitha, atéheré, né qofté se pér kété gjé nuk ekziston marréveshja e kreditorit dhe
debitorit, llogaritja béhet me até radhé té cilén e cakton debitori mé sé voni me rastin e
pérmbushjes”, né lidhje me paragrafin 2 té kétij neni i cili parasheh se - “Kur nuk ekziston

deklarata e debitorit mbi llogaritjen, atéheré detyrimet pérmbushen me radhé ashtu sikurse kané

arritur pér pérmbushje”.

Né mbéshtetje té dispozitave té lartcekura, gjykata vleréson se pagesat e realizuara nga ana e
debitorit té cilat nuk kané pérmbajtur deklaratén mbi llogaritjen e borxhit, konsiderohen se kané
pérmbushur detyrimet mé té hershme té cilat jané maturuar pér pagesé, ndérsa borxhi i mbetur
né fuqi si né pikén Il té dispozitivit té kétij aktvendimi pérfshin periudhén e faturave gé kané
arritur mé voné pér pageseé, e pér té cilat nuk evidentohet ndonjé pagesé specifike. Rrjedhimisht,
pagesat e béra pér borxhet paraprake nga debitori nuk mund té mirén si bazé pér ndérprerjen e
afatit té parashkrimit edhe pér pagesat e mévonshme té arritura pér pagesé té cilat nuk e kané
arritur afatin e parashkrimit, kjo sepse né rastin konkret kemi té béjmé me kérkesa té natyrés

periodike, ku afati i parashkrimit rrjedh pér ¢cdo kérkesé-faturé vec e veg.

Andaj, né kuptim té nenit 71 dhe 73 té LPP-sé, nenit 12 par. 2 té Ligjit Nr. 05/L-118 pér
Ndryshimin dhe Plotésimin e Ligjit Nr. 04/L-139 pér Procedurén Pérmbarimore si dhe nenit 13

par.1 nén par 1.2 té Ligjit nr. 08/L-015 pér Gjykatén Komerciale, u vendos si né dispozitiv té
kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr. 1778/23, daté 21.02.2024

Gjyqtari
Florent Zeqiri

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé paré té késaj Gjykate.

